4 Класс	
Уроктыҥ темазы:  Укташ члендер
Уроктыҥ амадулары: укташ члендер керегинде билип алары, олорды схемала кӧргӱзери;
-ӱренчиктердиҥ бичиир ле оос куучын-эрмегин темиктирери;
- урокто эрчимдӱ иштеерине таскадары.
Уроктыҥ бӱдӱми јаҥы билгир берер урок
Урокто тузаланар јепселдер схема, таблица, јуруктар
Уроктын турган аайы
1 Урокко белетеер ӧй.
Кире сӧс.
Эрмектерди тӱҥдештирер.
Аркада кызылгат быжа берди.	Аркада кызылгат, бороҥот, уй-                                                                
                                                                     јиилек быжа берди.

Јылу эзин чечектердиҥ јараш             
јыдын экелет.
	Јылу, эрке эзин чечектердин јараш јыдын экелет.
Библиотекада бичиктер кычыргам.	Библиотекада бичиктер, газеттер, журналдар кычыргам.
- Эрмектер бой-бойынаҥ незиле аҥыланат?
- Карарткан сӧстор эрмектиҥ кандый члендери болор?
2. Јаҥы тема.
1-кы эрмекте кызыдгат, бороҥот, уй-јиилек бир член болор. Нениҥ учун дезе олор тӱҥей суракка каруу берет. Тӱҥей суракка каруу берип, јаҥыс сӧскӧ баштанып турган эрмектиҥ члендерин укташ член деп айдар. Эрмектиҥ тӧс тӧ, эчеҥи де члендери укташ болор. Ол эрмек-куучында укташ члендер тоолоп айткан ӱнле айдылып јат, бой-бойыла ӱннниҥ болужыла биригет. Бичикте укташ члендерди запятойлор бӧлийт.
3.Јаҥы теманы быжулаары.
Бичикле иш.
90 таскаду.
Р/т. бӱк 21, 38таскаду
91 таскаду (оосло бӱдӱрер).
Уулчак кастар, такаалар, пӧтӱктер азырайт.(Укташ баштаачылар).
Ӱренчиктер школдо бичинет, кычырат, јуранат.(Укташ айдылаачылар).
Малчы койлорды чӧлдӧ, кобыларда, кырларда кӱдет. (Укташ айалгалар).
Амыраар ӧйдӧ ӱренчиктер театрга, циркке, концертке барат.(Укташ толтыраачы).
Јалаҥда  кызыл, кӱреҥ,ак, кара ӧҥдӱ аттар отоп  јӱри. (Укташ јартаачылар).
Амыраар ӧй.
Таҥынаҥ иш.(творческий иш)
*Јуруктарды тузаланып, эрмектер тургузар. Укташ члендерин табар.
*Укташ айдылаачылар кожуп,эрмектерди јетире бичигер. (3 бала карт043Eкаларла иштеп јат)
Кызычак бичип јат, кычырып јат, јурап јат. Аҥчыны сескен тийиҥ кыймыктанбас, табыштанбас, маҥтабас. Кышкыда салкын сыгырат, шуулайт. Јолдо кӧп кӧӧликтер кӱӱлежет, маҥтажат.
4.Уроктын тӱп- шӱӱлтези.
Укташ члендер кандый сурактарга каруу берет?
Кандый члендер укташ болот?
Бичикте укташ члендер неле аҥыланат ?
Айылдыҥ ижи.
48бӱк, 92 таскаду

